
Aalajangiineq: 

 

Suliaq nr. 19-01-1 aalajangerneqarpoq matoqqasutut suliaassasoq. Taanna allannguutigalugu oqaluuserisassat 

akuersissutigineqarput.  

 

 

 

Sag nr. Sammisaq Bilag. nr. Soqanngilaq 

19-01-1 Kommunaldirektørimik atorfinitsitsinissamik 

siunertaqartumik inuttassarsiorneq 

Journal nr. 03.03 

 
Eqikkaaneq: 

 

Maannakkut kommunaldirektøriusoq Sivso Dorph soraarninngortussaammat upernaamut nutaamik 

kommunaldirektørimik atorfinitsitsisoqassaaq. Sammisami tassani kommunaldirektørinngortussamik 

inuttassarsiorneq qanoq iluseqartumik pissanera aningaasaqarnermut ataatsimiititaliap isummerfigissavaa. 

 

Suliap saqqummiunnera: 

 

Upernarpat kommunaldirektør Sivso Dorph soraarninngussaaq. Taamaattumik kommunaldirektørimik 

atorfinitsitsinissaq siunertaralugu inuttassarsiuinermik aallartisaanissaq borgmesterip kissaatigaa. Tamanna 

pissaaq kommunaldirektør Sivso Dorph soraarninngorpat. Inuttassamik eqqortumik inuttassarsiorniarneq 

sivisusarmat maannakkumiilli aallartisaalluni suliaqarneq pingaartuuvoq. Avataanit siunnersuisartumit, 

inuttassarsiuisarnermik suliffeqarfiusumit ikiorserneqarluni inuttassarsiuisoqassasoq borgmesterip 

kissaatigaa. 

Allatut qinigassaq tassaavoq nalinginnaasutut ingerlattakkatigut kommunaldirektørimik atorfinitsitsinissaq, 

tamanna kommunip HR-imik immikkoortoqarfianik suleqateqarluni pissalluni. Kommunip HR-imik 

immikkoortoqarfia kommunaldirektørimik atorfinitsitsisarneq misilittagaqarfigaa, tamanna siusinnerusumi 

marluk-pingasoriarluni pisimammat. 

 

Iluarsiissutissatut siunnersuut – sammisanut tunngasutigut nalilersuineq 

Kommunaldirektørimik atorfinitsitsinissamut ingerlatsinermut najoqqutassamik matuminnga allattoqarfik 

inassuteqarpoq. 

 

Januaarip qeqqa 

Inuttassarsiuisarnermik suliffeqarfik pisortaqarfimmit toqqarneqassaaq, assersuutigalugu Pointer Search, 

nunatsinni suliffeqarfinnut pisortanik atorfinitsitsisarnernik suliffeqarfik annertuumik misilittagaqarmat. 

 

Februaarip qeqqa 

Inuttassarsiuisarnermik suliffeqarfik aningaasaqarnermut ataatsimiititaliamik suleqateqarluni suliffimmut 

atorfinitsitassamullu ilisarnaasiorpoq. 

 

Februaarip qeqqa 

Aningaasaqarnermut ataatsimiititaliamut suliffimmut atorfinitsitassamullu ilisarnaasiaq 

saqqummiunneqassaaq. Tassunga atatillugu aamma atorfimmut inuttassarsiornermut ussassaarummut 

allaqqaagaq saqqummiunneqassaaq, ussassaarutillu sukkut saqqummiunneqassanera 

isumaqatigiissutigineqarluni. 

 

Marsip qeqqa 

Inuttassarsiuineq aallartinneqassaaq, sapaatit akunnerini sisamani sivisussuseqassalluni. 

 

Apriilip qeqqa 

Immikkoortiterineq inuttassarsiuisarnermik suliffeqarfimmi pissaaq, inuttanngortussatullu naleqquttut 

aningaasaqarnermut ataatsimiititaliamut saqqummiunneqassapput. 

Aningaasaqarnermut ataatsimiititaliamik suleqateqarluni suliffimmut tunngatillugu oqaloqateqarnerit 

ingerlanneqassapput. 

 

Apriilip naanera 

Atorfinitsitaasussaq aningaasaqarnermut ataatsimiititaliap toqqassavaa, atorfinitsitaassussamik 

atorfinitsitsinissaq kommunalbestyrelsimut inassutigineqassaaq. 

 

 

Ingerlariaqqinnissaq 

Qulaani kommunaldirektørinngortussamik atorfinitsitsinissamut iliuuserisassatut siunnersuut 

aningaasaqarnermut ataatsimiititaliap akuerissappagu allattoqarfik suleqatigiinnissamik pilersitsinissaq 

siunertaralugu inuttassarsiuisarnermik suliffeqarfinnut marluk-pingasunut attaviginnissaaq. 

 

Aningaasaqarnikkut kingunerisassat: 

 

Kommunaldirektørinngortussamik atorfinitsitsinissamut tunngatillugu siunnersuisartumik avataaneersumik 

atugaqarnissaq akeqartussaavoq. Aningaasaqarnermulli ataatsimiititaliaq atorfinitsitassamik eqqortumik 

pissarserusummata aningaasat atorluarneqassapput, taamaalillunilu kommunaldirektørinngortussamik 

suleqatiginnilluartoqassaaq. 

 

Inatsisitigut tunngavigisat toqqammavissiisutullu allagaatit: 

 

 Inatsisartutlov nr. 22 af 18. november 2010 i den kommunale styrelse 
 

Suliamik isumaginninneq: 

 

Aningaasaqarnermut Ataatsmiititaliaq 

 

Inassuteqaat: 

 

Allattoqarfiup aningaasaqarnermut ataatsimiititaliamut siunnersuutigaa 

 

 kommunaldirektørinngortussamik atorfinitsitsinissamut tunngatillugu qulaani pineqartutut 

siunnersuutigisaq aningaasaqarnermut ataatsimiititaliap akuerissagaa 

 kommunaldirektørinngortussamik atorfinitsitsinissamut tunngatillugu suleqatigiinnermik 

pilersitsinissamik siunertaqartumik inuttassarsiuisarnermik suliffeqarfimmik allattoqarfik 

ujaasissasoq 

 

Aningaasaqarnermut Ataatsimiitsitaliap aalajangiussaa: 

 

Inassutingineqartut akuerineqarput. Pisortat tamakkiisumik suleriusaat pinginnaasallu tassanilu 

piumasaqaataasut suliffeqarfimmik suleqatingiiffiusussamik nalunaarsorneqassapput. 

 

 

Ilanngussat: 

 

Soqanngilaq 

 

 

 

Aalajangiineq: 

 

Suliaq matoqqasutut inassutigineqarneratut akuersissutigineqarpoq aallartissinnaanngorlunilu. 

Kommunalbestyrelsimiit tikkuussutigineqarpoq, inummut ataatsimut tunngassuteqarnera 

patsisigalugu periusissamut naleqqiullugu Sagsbehandlingslove-mut Tjenestemandslov-imullu 

immikkoortinnissaat mianersuutigineqarluni eqqummaariffigineqassasoq.   

 

 

 

 

 

 

 

Sag nr. Sammisaq Bilag. nr. 19-01-2-1 

19-01-2-2 

19-01-2-3 

19-01-2 Kommunalbestyrelsip Qaanaami 

ataatsimiinnissaata nalinganik 

missingersuutinik saqqummiussineq   

Journal nr. 01.01 

 

Eqikkaaneq: 

 

Kommunalbestyrelsip naatsorsuiffimmut 2019-imut inaarutaasumik missingersuusiornerminut ilanngullugu 

aalajangerpoq, Avannaata Kommuniani komunalbestyrelsip imminnut tikillutik ataatsimiissasut Qaanaami. 

Tamanna aallaavigalugu allatseqarfik akinik misissuititsisimavoq. Tamanna pillugu matumuuna 

Allatseqarfik missingersuutaagallartunik saqqummiussiniarpoq imaattunik. 

 

Suliap saqqummiunneqarnera: 

 

Allatseqarfiup paasiniaanermini paasineqarpoq: 

 

Timmisartumik nalinginnaasumik kommunalbestyrelsi atorfilittallu siumut utimullu angalagunik 

naleqarpoq:        375.844,00 kr 

 

Timmisartumik attarttorluta Qaanaaliartoqarpat naleqarpoq: 526.399,00 kr. 

 

Taassuma saniatigut aningaasartuutitut ilanngunneqassapput: Ullormusiat 

         Annasaqaatersiutit 

         Ineqarnermut aningaasartuutit 

         Qaanaap nunaqarfiinut angalanermi                                     

aningaasartuutaajumaartussat 

 

 

Aningaasatigut kingunerisassai: 

Timmisartumik Qaanaamut siumut uterlugu kommuni attartoruni kommunalbestyrelsi angalanissaminut 

missingersuusiai sipporlugit atuiffiussapput. 

Nakkutilliiartorluni allaffissornikkut angalanerit ukiup imaasinerani suli naatsorsuutigisamit 

atuineruffiunngillat. 

 

Inatsisitigut tunngavissat: 

 

Kommunens kasse-og regnskabsregulativ 

 

Ilanngussat: 

 

19-01-2-1: Nalinginnaasumik timmisartorluni attartornermut naleqqiullugu nikingassut 

19-01-2-2: Timmisartorluni akit piffik aalajangersimasoq naapertorlugu aningaasartuutissat 

19-01-2-3: Timmisartumik attartorluni akeq neqeroorut 

19-01-2-4: Konto 10 aningaasartuutit killiffiat 

19-01-2-5: Konto 11-mi aningaasartuutit killiffiat 

Inassuteqaat: 

Aningaasartuutissat aallaavigalugit allatseqarfimmiit kommunalbestyrelsimut inassutigineqarpoq 

aningaasartuutigiumaartussat isummersorfigeqqullugit. 

 

Aalajangerneq: 

 

Aalajangerneqarpoq, angalanissamut aningaasartuutissat 

annikinnerpaaffimminiitsinneqassasut, ataaavartumik ataatsimiitsitaliat naatsorsuiffiusumi  

ingerlasumi angalanissaat aningaasartuutitigut kalluarneqaqqunagit.  

